
Republika e Kosovës

Republika Kosova - Republic of Kosovo

Qeveria - Vlada - Government

MINISTRIA E KULTURËS, RINISË DHE SPORTIT -

MINISTARSTVO KULTURE, OMLADINE I SPORTA -                          
MINISTRY OF CULTURE, YOYTH AND SPORTS
RAPORTI NGA PROCESI I KONSULTIMIT
PËR KONCEPT DOKUMENTIN PËR SPORT
Hyrja/sfondi

Sporti luan një rol jetik, jo vetëm në shëndetin dhe kondicionin individual, por edhe në formësimin e shoqërisë në përgjithësi. Mund të përmirësojë mirëqenien e përgjithshme dhe të ndihmojë në tejkalimin e çështjeve më të gjera shoqërore si racizmi, përjashtimi social dhe pabarazia gjinore. Më e rëndësishmja, sporti ofron përfitime të rëndësishme në të gjithë vendin dhe është një mjet i rëndësishëm për marrëdhëniet e jashtme përmes diplomacisë si një shtytës kyç i politikave në forcimin e marrëdhënieve ndërkombëtare duke marrë gjithashtu në konsideratë çështje të tilla si arsimi, ekonomia, kultura, shëndeti dhe punësimi.

Ministria e Kulturës, Rinisë dhe Sportit dhe Qeveria në përgjithësi, përmes kësaj politike synon të përmirësoj kuadrin ligjor dhe institucional në mënyrë që të vendos bazën për përmirësimin e mjedisit sportiv të hapësirave/infrastrukturës për fëmijë dhe të rritur, të krijojë mundësi më të mirë për të marrë pjesë në aktivitete fizike dhe sport si dhe të promovoj shëndetin, të kontribuojë në eliminimin e pabarazive dhe diskriminimit në bazë gjinore, racore dhe etnike, për të mbështetur një lëvizje sportive të lirë dhe të pavarur dhe për të dhënë përvojë pozitive të sportit si garë por edhe si argëtim përmes aktiviteteve sportive. 

Sporti në Kosovë rregullohet me Ligjin nr. 2003/24 për sportin i cili është ndryshuar dhe plotësuar me Ligjin nr. 04/L-075 dhe Ligjin nr. 06/L-115 i cili ligj për herë të parë hyri në fuqi në vitin 2003 (në tekstin e mëtejmë “ ligji”). 

Finalizimi i këtij Koncept Dokumenti është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike te publikuar ne web faqen e MKRS-së. Konsultimi i këtij Dokumenti është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 

Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Koncept Dokumenti është publikuar për konsultim me publikun në platformën elektronike me datë 22.11.2022 dhe ka qenë e hapur për komente deri me datë 12.12.2022. 
Sipas Rregullores për standardet minimale të konsultimit publik, Koncept Dokumenti në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për Koncept Dokumentin, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Koncept Dokumenti, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së Koncept Dokumenti në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	5 ditë pune 
	2 Kontribuuesi 

	2. Publikimi në ueb faqe/Platforma elektronike
	15 ditë pune 
	1 Kontribuues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar një kontribute për Koncept Dokumentin. 

Çështje tjera

Me qëllim finalizimin e Koncept Dokumentin për Sport, janë mbajtur takime të grupit punues. 

Hapat e ardhshëm

Koncept Dokumentin për Sport, i finalizuar është proceduar për miratim në Zyrën e Kryeministrit.

SHTOJCA – tabela e detajuar me informatat për kontribuuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria

E pranuar plotësisht

E pranuar pjesërisht 

E refuzuar


	Sqarim nga Ministria 

(veçanërisht arsyet për të mos pranuar komente të caktuara)

	Atifete Jakupaj

MFPT
	1. Monitorimi i zbatimit të ligjit

-Vendimet merren nga Këshilli i Ekspertëve dhe Komiteti Olimpik Kombëtar dhe zbatohen nga federatat dhe klubet kombëtare, lokale dhe komunale. 

-Për vendimmarrjen e ekspertëve dhe ndihmën e ekspertëve në vendimmarrje, qeveria krijon këshillin e ekspertëve. Përgjegjësitë kryesore përfshijnë dhënien e mendimeve për ligjet e propozuara dhe dhënien e një mendimi ekspert për çështjet që kanë të bëjnë me sportin. Një herë në vit, këshilli i ekspertëve mban shënim për raportet për zbatimin e programit kombëtar dhe për inspektoratin përgjegjës për sportin.

-Këshilli i Ekspertëve përbëhet prej 17 anëtarëve të emëruar nga qeveria e që janë ekspertë të aftë në fushën e sportit. Gjashtë nga ta emërohen nga OCS-ASF (dy në sportet individuale, dy në sportet ekipore, dy në të gjitha sportet, një propozohet nga NPC Sllovenia dhe një propozohet nga SUSA. 

-Mandati i Këshillit të Ekspertëve është pesë vjet.

(Faqe 71-7)
Vendimet merren nga Këshilli i Ekspertëve dhe Komiteti Olimpik Kombëtar dhe zbatohen nga federatat dhe klubet kombëtare, lokale dhe komunale. 

Si zgjidhet Këshilli i Ekspertëve dhe KOK? Kujt i raportojnë dhe çfarë kompetencash saktësisht kanë ata?


	E refuzuar
	Sqarimi ne pyetjen e pasrashtruar gjendet në pikën 11 dhe pikën 14 të figurës ku shpjegohet sistemi qeverisës i sportit për rastin e Sllovenisë. 

· Këshilli i Ekspertëve themelohet nga Qeveria për të ndihmuar procesin e vendimmarrjes. 

· Përgjegjësitë kryesore të Këshillit të Ekspertëve përfshijnë dhënien e mendimeve për ligjet e propozuara dhe dhënien e një mendimi ekspert për çështjet që kanë të bëjnë me sportin. Ofron opinione dhe mendime për organizimin e eventeve ndërkombëtare si dhe ofron opinione per aktet normative qe qeverisin sportin. Një herë në vit, këshilli i ekspertëve mban shënim për raportet për zbatimin e programit kombëtar dhe për inspektoratin përgjegjës për sportin.

· Këshilli i Ekspertëve përbëhet prej 17 anëtarëve të emëruar nga qeveria e që janë ekspertë të aftë në fushën e sportit. Gjashtë nga ta emërohen nga OCS-ASF (dy në sportet individuale, dy në sportet ekipore, dy në të gjitha sportet, një propozohet nga NPC Sllovenia dhe një propozohet nga SUSA. 

· Mandati i Këshillit të Ekspertëve është pesë vjet.

- OCS-ASF është organi ombrellë qeverisës i sportit që lidh federatat kombëtare, komunale dhe të tjera sportive që drejtojnë sportin.

- Nën Drejtorinë e Sportit dhe OCS-ASF, këshilli i ekspertëve gjithashtu i jep qeverisë opinionin e tyre për zhvillimin e sportit, megjithëse nuk i jepet asnjë autoritet faktik. 

- Federatat kombëtare, federatat sportive komunale dhe klubet punojnë nën autoritetetin e OCS-ASF.

	
	Kapitulli 3.3: Opsioni i tretë 

Rivlerësimi i modelit të financimit të sportit;(faqe 79)

Nuk lejohet modelim tjetër pos infrastrukturës e ligjore aktuale te parapara me LMFPP.
	E pranuar plotësisht
	Është pranuar komenti dhe teksti është riformuluar si në vijim: 

Fondi dhe shumat buxhetore, do të ndahen përmes procesit të rregullt buxhetor të përcaktuar me kornizën ligjore në fuqi për buxhetin e Republikës së Kosovës.

	
	3.3.1
Hartimi i një ligji të ri për sport dhe krijimi i kornizës ligjore në funksion të zbatimit të tij

· Krijimi i bazës ligjore për themelimin e mekanizmave përgjegjës dhe fuqizimin e organizatave sportive, federatave, klubeve, sportistëve trajnerëve etj; (faqe 79)

Të ceken cilët mekanizma kane me u krijua, le shume mundësi për krijim.
	E refuzuar
	Korniza e re ligjore e Sportit do të kërkoj reformimin e mekanizmave përgjegjës të sportit për të mundësuar fuqizimin e organizatave sportive të cilët mekanizma do të përcaktohen gjatë fazës së hartimit të kornizës së re ligjore, sikurse është përcaktuar në pikën 3.3.1, (2), (3), (4) dhe (5). 

	
	3.3.3 Përcaktimi i modelit të financimit të sportit (faqe 86)

Financimi i koncept dokumentit

1.
Mjetet për financimin e institucioneve publike sigurohen nga buxheti i Republikës së Kosovës, të hyrave vetanake, sponsorizimet, donacionet dhe financimet tjera alternativene në përputhje me legjislacionin në fuqi.

2.
Të hyrat vetanake që krijohen nga institucionet derdhen në buxhetin e shtetit dhe ndahen sipas legjislacionit në fuqi.


	E refuzuar
	Është inkorporuar propozimi i Ministrisë së Financave, Punës dhe Transfereve, në pikën 3.3.3 “Përcaktimi i modelit të financimit të sportit”. 

	
	Duhet të konsiderohet mekanizmi i ridistribuimit të fondeve për të ngritur fondin e sportit. (faqe 86)

Themelimi i Fondit për Sport bie në kundërshtim me paragrafin 2.3 të nenit 2 të Ligjit të Menaxhimit të Financave Publike dhe Përgjegjësitë e që ka të bëjë me Paratë Publike  citoj: 

‘Të gjitha paratë publike duhet të depozitohen në Fondin e Konsoliduar të Republikës së Kosovës në pajtim me aktet nënligjore, dhe paratë publike mund të shfrytëzohen ose shpenzohen vetëm pasi që të jenë ndarë në mënyrë të rregullt sipas këtij ligji. 

Paragrafi 2.3 i këtij neni duhet të respektohet rreptësishtë nga të gjithë, organizatat buxhetore, autoritetet publike dhe ndërmarrjet publike. Në rast të konfliktit ndërmjet paragrafit 2.3 të këtij neni dhe një dispozite të një ligji, rregullore, ose akti tjetër ligjor ose nën-ligjor, paragrafi 2.3 i këtij neni mbisundon.

Sektori i sportit pos ndarjeve te rregullta me ligjin vjetor të buxhetit, mbështetet me Ligji Nr. 05/L-090 për Sponsorizime me fushën e kulturës, rinis dhe sportit.
	E pranuar plotësisht
	Është pranuar komenti dhe teksti është riformuluar si në vijim: 

Fondi dhe shumat buxhetore, do të ndahen përmes procesit të rregullt buxhetor të përcaktuar me kornizën ligjore në fuqi për buxhetin e Republikës së Kosovës.

	Agjencia për Barazi Gjinore – ZKM
	Ka paraqitur komentet dhe propozimet e saj në tekstin e Koncept Dokumentit drejtpërdrejtë. 
	E pranuar plotësisht
	Organi propozues, MKRS shumicën e komenteve të paraqitura nga Agjencia për Barazi Gjinore i ka pranuar dhe adresuar në Koncept Dokument. 

Megjithatë, analiza e plotë gjinore ka qenë e vështirë për tu realizuar për faktin se grupi punues nuk ka arritur të siguroj të dhëna sidomos në aspektin e përfituesve fundor sipas gjinisë. 

Gjatë faëz së përgatitjes së programeve zhvillimore si dhe planifikimit të investimeve në sektorin e sportit, MKRS do të ketë për bazë buxhetimin e përgjegjshëm gjinor si dhe përmes zbatimit të opsionit të rekomanduar të Koncept Dokumentit dhe miratimit të Strategjisë së Sportit do të synoj zvogëlimin e pabarazive duke u përqëndruar në fuqizimin e pjesëmarrjes së grave dhe vajzave në sport. 

Po ashtu, komentet e pranuara nga ABGj, janë adresuar drejtpërdrejtë në dokument dhe do ti komunikohen përfaqësuesve të institucionit. 

	Mirlinda Lushtaku

Zyrtare e Lartë për Koordinim të Politikave

Sekretariati Koordinues i Qeverisë

Zyra e Kryeministrit
	Ndikimet kryesore të pritshme (faqe 3)

Duhet t’i referoheni udhëzuesit

	E pranuar plotësisht
	Janë adresuar ndikimet përderisa ndikimi buxhetor do të reflektohet pas marrjes së opinionit nga Ministria e Financave, Punës dhe Transfereve. 



	
	Ndikimet shoqërore (faqe 3)
Duhet t’i referoheni Udhëzuesit (Mjeti: 4 faqe 102)
	E pranuar plotësisht
	Grupi punues ka hasur në vështirësi në nxjerrjen e të dhënave për sa i përket ndikimeve shoqërore. Megjithatë, me të dhënat të cilat ka arritur ti mbledhë nga raporte dhe dokumente të ndryshme të punës si dhe nga procesi i konsultimeve, ka identifikuar ndikimet shoqërore të cilat gjatë fazës së hartimit të Strategjisë së Sportit por edhe gjatë hartimit të kornizës ligjore do të analizohen tutje. 

	
	Grupi punues (faqe 6)

Anëtarët e grupit punues


	E pranuar plotësisht
	Anëtarët e grupit punues janë përfshirë në dokument. 

	
	Ndërkohë që ndryshimet kanë ndodhur në praktikë, politika dhe kuadri ligjor i sportit mbeti i njëjtë, me përjashtim të disa ndryshimeve dhe amendamenteve të limituara të cilat janë realizuar në vitin 2012 dhe 2019. Gjatë zbatimit të ligjit të sportit, janë evidentuar paqartësi ligjore dhe boshllëqe ligjore në kuptim të përmbajtjes dhe procedurave që do të shpjegohen në Kapitullin e mëposhtëm. (Faqe 7)
A është fjala politikat e sportit apo veprimet politike
	E pranuar plotësisht

	Është pranuar propozimi dhe shprehja polika është zëvendësuar me dokumentet e politikave. 

	
	Ligji nr. 06/L-118 për ndryshimin dhe plotësimin e Ligjit nr. 05/L-075 për parandalimin dhe sanksionimin e dhunës dhe dukurive negative në ngjarjet sportive (faqe 14)

Kush bën mbikëqyrjen


	E pranuar plotësisht


	Këshilli Kombëtar për parandalimin dhe sanksionimin e dhunës dhe dukurive negative në aktivitetet sportive. 

	
	Figura 3: Pema e problemit, që paraqet problemin kryesor, shkaqet dhe efektet e tij (faqe 38)

Qeverisja dhe integriteti i sportit mbetet një sfidë
Si efekt duhet te jete me i specifikuar, çfarë sfide konkretisht??
	E pranuar plotësisht


	Figura 6 e paraqitur adreson propozimin e paraqitur nga SKQ-ZKM ku janë identifikuar efektet dhe sfidat e qeversijes dhe integritetit të sportit. Po ashtu është shtuar një pjesë tjetër shtesë e cila ofron të dhëna pse niveli i pjesëmarrjes në aktivitete fizike dhe në sport mbetet në nivel të ulët. 

	
	Kapitulli 3.3: Opsioni i tretë (faqe 79)

3.3.2
Finalizimi dhe miratimi i Strategjisë së Sportit; 

Pjesa për strategjinë mund te largohet meqë edhe ashtu kjo është duke u hartuar

3.3.3
Rivlerësimi i modelit të financimit të sportit; 

3.3.4
Ngritja e kapaciteteve njerëzore.  

Kjo janë pjesë përbërëse e 3.3.1


	E pranuar plotësisht
	Pjesa që i referohet Strategjisë së Sportit, konsiderojmë që duhet të mbetet në Koncept Dokument pasi që ministria tanimë është në fazën e finalizimit të Strategjisë. Dhe ka shumë masa të cilat paraqiten në Strategji dhe ndërlidhen drejtpërdrejtë me opsionet e këtij Koncept Dokumenti. 

Pra, këto dy dokumente të politikave e komplementojnë njëra tjetrën dhe kësisoj duhet të sigurohemi që dy dokumentet korespondojnë njëra me tjetrën dhe se Strategjia të miratohet në Qeveri sipas afateve planifikiuese. 

	
	Hartimi i ligji të ri për sport (faqe 79) 

Është thënë se çfarë do të rregullon ligji i ri, por duhet te përshkruani edhe si do te rregullohet, kush është përgjegjës dhe kostoja
	E pranuar plotësisht


	Pjesa 3.3.1 në Koncept Dokument e bënë një hyrje përse kërkohet të hartohet korniza e re ligjore e sportit dhe cilat janë cështjet që do të trajtohen përmes ligjit. 

Përderisa, teksi më poshtë respektivitisht pika 1 deri te pika 14 i precizon të gjitha cështjet që do të rregullohen përmes ligjit të ri. Ndërsa, përgjegjës për hartim do të jetë MKRS si dhe kostoja buxhetore është prezantuar në planin e zbatimit tek opsioni i rekomanduar. 

	
	Grupi punues për hartimin e Strategjisë së Sportit do të bëjë përfshirjen e kombinimin e këtyre politikave zhvillimore ku politika tjera zhvillimore mund të dizajnohen gjatë procesit të hartimit dhe finalizimit (faqe 86)

Pjesa e strategjisë të rishikohet
	E pranuar plotësisht

